
ТР Законы № 68-ТРЗ, 10.11.2006

"Татарстан Республикасы җәмәгать судьялары турында" Татарстан Республикасы Законына үзгәрешләр һәм "Татарстан Республикасы дәүләт символлары турында" Татарстан Республикасы Законының 2 статьясындагы беренче өлешенең 3 пунктына үзгәреш кертү хакында

Татарстан Республикасы Дәүләт Советы тарафыннан 2006 елның 12 октябрендә кабул ителде


1 статья

"Татарстан Республикасы җәмәгать судьялары турында" 1999 елның 17 ноябрендәге 2440 номерлы Татарстан Республикасы Законына (Татарстан Дәүләт Советы Җыелма басмасы, 2000, №1 (1); 2001, №3; 2002, №12 (II өлеш); 2004, №3 (IV өлеш); 2005, №4 (I өлеш); №7-8) түбәндәге үзгәрешләрне кертергә:

1) 4 статьяның 4 пунктында "30" санын "23" санына алмаштырырга;

2) 6 статьяның 2 пунктын үз көчен югалткан дип танырга;

3) 10 статьяда:

6 пунктны түбәндәге редакциядә бәян итәргә:

"6. Җәмәгать судьялары тарафыннан суд эшчәнлеген гамәлгә ашыру өчен кирәкле биналар һәм бүлмәләр Татарстан Республикасы Министрлар Кабинеты билгеләгән тәртиптә Татарстан Республикасы башкарма хакимиятенең җир һәм мөлкәт мөнәсәбәтләре өлкәсендә вәкаләтле органы тарафыннан Татарстан Республикасында муниципаль районнарның һәм шәһәр округларының җирле үзидарә органнары белән берлектә бирелә.";

7 пунктта "кадрлар белән, оештыру" сүзләрен "оештыру" сүзенә алмаштырырга;

4) түбәндәге эчтәлекле 101 статья өстәргә:

"101 статья. Җәмәгать судьясының мөһере һәм таныклыгы

1. Җәмәгать судьясының Татарстан Республикасы Дәүләт гербы сурәте төшерелгән, суд участогының номеры һәм исеме язылган мөһере була.

2. Җәмәгать судьясына таныклык бирелә. Җәмәгать судьясы таныклыгын бирү тәртибе турындагы нигезләмә, җәмәгать судьясы таныклыгының тасвирламасы Татарстан Республикасы Дәүләт Советы тарафыннан раслана.".

2 статья

"Татарстан Республикасы дәүләт символлары турында" 1999 елның 14 июлендәге 2284 номерлы Татарстан Республикасы Законының 2 статьясындагы беренче өлешенең 3 пунктына (Татарстан Дәүләт Советы Җыелма басмасы,1999, № 8 (I өлеш); 2002, № 12 (II өлеш); 2003, № 8; 2006, № 2 (I өлеш), "Татарстан Республикасы Министрлар Кабинетына буйсынучы башка органнар" сүзләреннән соң ", Татарстан Республикасы Конституция суды, Татарстан Республикасы җәмәгать судьялары" сүзләрен өстәп, үзгәреш кертергә.

3 статья

1. Әлеге Закон, 1 статьясының 1,2,4 пунктларыннан тыш, рәсми басылып чыккан көненнән үз көченә керә.

2. Әлеге Законның 1 статьясындагы 1,2,4 пунктлары 2007 елның 1 гыйнварыннан үз көченә керә.

Татарстан Республикасы Президенты М.Ш.Шәймиев

Казан, Кремль

2006 елның 10 ноябре

